
Izvod iz biltena dnevnih događaja za protekla 24
sata

Za protekla 24 sata (24/25.4.2023. godine), iz oblasti sprečavanja i
otkrivanja kriminaliteta,  na području Hercegovačko-neretvanskog
kantona, registrovano je 5 prijava; na području Mostara 3, na
području Konjica 1 i na području Prozor-Rame 1.       

Iz oblasti javnog reda i mira  registrovan je 1 prekršaj i to na
području Jablanice.             

Iz oblasti bezbjednosti saobraćaja  registrovano je 9 saobraćajnih
nezgoda; na području Mostara 5, na području Čitluka 2, na području
Jablanice 1 i na području Konjica 1. Jedno je lice zadobilo teške tjelesne
povrede, dva lica povrede neutvrđenog stepena, a jedno lice lake tjelesne
povrede.  

Od evidentiranih događaja izdvajamo:

24.4.2023. godine patrola policije PS Mostar Centar je u ul.
Onešćukova u Mostaru, po prijavi N.S. iz Mostara da je
uznemirava S.T. (1978) iz Sarajeva, utvrdila da isti neovlašteno
posjeduje vatreno oružje (pištolj). S.T. je lišen slobode i doveden
u prostorije PS Mostar Centar. Predmeti u vezi s krivičnim
djelom su uz potvrdu izuzeti, a o svemu je upoznat nadležni
tužilac.
24.4.2023. godine u PS Mostar Centar je prijavila A.M. da je nn
lice pokušalo nad istom izvršiti razbojništvo u porodičnoj kući na
području Kočina, tako što ju je udarilo u leđa i oborilo na pod.
Kad počinilac nije uspio u svojoj namjeni pobjegao je. Patrola
policije je, po opisu, operativnim radom na terenu pronašla
M.M. (1995) iz Mostara, te istog lišila slobode i smjestila u
prostorije za zadržavanje PU Mostar radi kriminalističke obrade.
24.4.2023. godine, oko 11,45 sati, dogodila se saobraćajna
nezgoda u ul. M. Tita u Mostaru, u kojoj su učestvovali B.M.
(1981), državljanin Republike Turske s vozilom marke Škoda i
pješakinja N.M. (1961) koja je zadobila teške tjelesne povrede.
Upoznat nadležni tužilac, izvršen uviđaj.

